
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
১৮
ওয়ালেসের জীবনবৃত্ত।
| স্কচেরা উক্ত নগর অস্পৃষ্ট রাখিয়া চলিয়া যাইবে সঙ্কল্প করিয়াছিল, কিন্তু নগর-রক্ষক শত সৈন্য তাহাদিগের উপর এরূপ অত্যাচার করিল যে তাহারা নগর-দুর্গ বেষ্টন করিয়া অগ্নি প্রদান করিল। দুর্গাধ্যক্ষ ফিহিউ দুর্গ হইতে যেমন বাহির হইতে চেষ্টা করিলেন, অমনি ওয়ালেসের শাণিত অসি দেহ হইতে তদীয় মুণ্ড বিচ্ছিন্ন করিল। স্কটের তাহার পর দুর্গ-মধ্যে প্রবেশ করিয়া বালবৃদ্ধবনিতা ভিন্ন আব সকলকেই শমনসদনে প্রেরণ করিল। তাহারা তথায় রজনী যাপন করিয়া প্রত্যুষে দুর্গেব দ্রব্যসামগ্রী লইয়া প্রস্থান করিল। ওয়ালেস ফিহিউএর মস্তক সহ এড়ওয়ার্ড বা তদীয় মন্ত্রিসভার নিকট এই সংবাদ পাঠাইলেন যে যদি তাহারা পূর্ব প্রতিশ্রুতি মত তাহাকে যুদ্ধ না দেন, তিনি একেবারে লওন তােরণদ্বারে গিয়া উপস্থিত হইবেন। মন্ত্রিসভা আহত হইল, এবং অনেক তর্ক বিতকের পর স্থির হইল যে, যে কোন মূল্যে শান্তি ক্রয় করিতে হইবে। সঙ্কল্প স্থির হইল বটে, কিন্তু কেহই দৌত্যকাৰ্য্য-গ্রহণে স্বীকৃত হইল না। অবশেষে এডওয়ার্ড-মহিষী স্বয়ং স্কটিশ শিবিরে যাইবাৰ জন্য আগ্রহাতিশয় প্রকাশ করিতে লাগিলেন। এরূপ প্রবাদ আছে যে, ওয়ালেসের বীরােচিত অবদান-পরম্পরায় রাণী এত দূর মুগ্ধ হইয়াছিলেন, যে ওয়ালেসের প্রমাভিলাষিণী হইয়াছিলেন। সে যাহা হউক এদিকে স্কটের হাটফোর্ডসয়াবস্থিত সেন্ট আলবান নগরে আসিয়া উপস্থিত হইল। নগরের যাজক মদ্যমাংসাদি দ্বারা তাহাদি গের অতিথি-সৎকার করায় স্কটের নগরের কোনপ্রকার অনিষ্ট করিল না। এখানে স্কটের রীতিমত শিবির সন্নিবেশ করিয়া ও চন্দ্রাতপ উত্তোলিত করিয়া ৰাজমহিষীর আগমন প্রতীক্ষা করিতে লাগিল। | ওয়ালেস্ সেই শুভ দিনে—প্রত্যুষে উঠিয়া ভজনা শুনিয়া বীরবেশ পরিধান করিলেন। তাহার সুমাজ্জিত কঙুকের উপর প্রাতঃ সূর্যের কিরণমালা পড়িয়া চতুর্দি ঝলসিত করিল। তাহার শাণিত অসি কোষমুক্ত হইয়া তাহার কটীদেশে বিলম্বিত হইল। তাহার উজ্জ্বল কটীবন্ধ যেন রবি-রশ্মিজাল টানিয়া লইতে লাগিল।

		 এই পাতা শেষ সম্পাদিত হয়েছে ১৭:০১টার সময়, ১৭ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

